
DISPERS SISTEMALAR

Sabirova Jamila Sabirovna
Xorazm viloyati Xonqa tumani  

45-maktabning kimyo fani o‘qituvchisi.
Tel nomeri : +998 97 453 58 83

Annotatsiya: Mazkur maqolaning mohiyati shundaki, bir moddaning boshqa moddada 
tarqalishidan hosil bo‘lgan sistemani o‘rganishdir.

Kalit so‘zlar: dispers muhit, aerozollar, ko‘piklar, suspenziya, dag‘al dispers sistema, zollar, 
liofil kolloidlar.

Dispers sistema – bir moddaning boshqa moddada tarqalishidan hosil bo‘lgan sistema (lot 
“dispersion” – tarqalish ). Dispers sistemaning zarrachalari tutashmagan –tarqalgan qismi dispers 
faza, zarrachalari tutashgan –yaxlit qismi dispers muhit deyiladi. Masalan, namakobda erigan 
modda –tuz dispers faza, erituvchi –suv dispers muhitdir. Dispers sistemaning kam qismi dispers 
faza, ko‘p qismi dispers muhitdir. Dispers sistemalar 3 xil bo‘ladi: 1) chin (haqiqiy )eritmalar; 2) 
kalloid eritmalar; 3)dag‘al dispers sistemalar. Chin va kolloid eritmalar nozik dispers sistemalar, 
kolloid eritmalar va dag‘al dispers sistemalar zarrachalari kattaligi har xil bo‘lgani uchun polidispers 
sistemalar ham deyiladi. Kalloid kimyoga T.Grem asos solgan.

Chin eritmalarda moddalar elektrolitmas bo‘lsa molekula shaklida (molekulyar dispers sistema 
),elektrolit bo‘lsa ion shaklida (ionli dispers sistema )tarqaladi, zarrachalar kattaligi 1 nm dan 
kichik bo‘ladi, ya’ni dispers faza dispers muhitda erib bir jinsli gomogen sistema – chin eritma hosil 
qiladi. Agar dispers faza (DF) dispers muhitda (DM) erimasa ,har xil jinsli geterogen sistemalar 
– kolloid eritmalar, dag‘al dispers sistemalar hosil bo‘ladi. Mabodo zarracha kattaligi 1nm dan 
100nm dan katta bo‘lsa , dag‘al dispers sistema yuzaga keladi.

Dag‘al dispers sistemalarga asosan: 1) dispers muhiti gazli (havoli) –aerozollar; 2)dispers 
muhiti suyuqlik –ko‘piklar,emulsyalar, suspenziyalar kiradi. 1.Qattiq yoki suyuq (dispers faza –
DF)+Gaz (dispers muhit –DM) = Aerozollar. Masalan qurum (qorakuya ) + havo =tutun; tuproq 
+ havo =chang; suv +havo=tuman. 2.Gaz (DF)+suyuq (DM)= ko‘piklar.  Masalan,havo +sovunli 
(sirt aktiv moddalar –stabilizatorli )suv =sovun ko‘pigi. CO2 +mineral suv = ko‘pirgan mineral 
suv. Suyuq (DF) +suyuq(DM) =Emulsiyalar. Masalan, moy +suvli yoki suv +moyli emulsiyalar. 
Qattiq(DF) +suyuq (DM) = Suspenziyalar. Masalan, tuproq +suv = loyqa suv.

Dispers muhiti qattiq, dispers fazasi: 1)gazli (G(DF) + Q(DM): penoplastlar, aktiv ko‘mir,  
shlak, pemza, non, patir ); 2) suyuqlikli (S(DF)+Q(DM):marvarid, nam tuproq, ho‘l mevalar eti ); 
3)qattiq Q(DF)+Q(DM):qotishmalar, sement, beton, rangli shisha, minerallar) dispers sistemalar 
ham bor.

Dag‘al dispers sistemalar beqaror bo‘ladi: faza va muhitga tez ajralib ketadi, tiniqmas, filtr 
qag‘ozdan ,yarim o‘tkazgich membranadan-kollodiy, pergament qog‘ozdan o‘tmaydi,fazasi 
zarrachalarni ko‘z bilan ko‘rish mumkin. Chin eritmalar barqaror, tiniq, filtr,membranadan 
o‘tadi,zarrachalarini ultramikroskop bilan ham ko‘rib bo‘lmaydi. Kolloid eritmalar dag‘al dispers 
sistemalarga nisbatan barqaror,filtrdan o‘tadi, lekin membranadan o‘tmaydi; faza zarrachalarini 
ultramikraskop bilan ko‘rish mumkin.Ular tiniq (tovlanadi), ingichka yorug‘lik nuri tushirilsa 
,yorug‘lik sochilib yorug‘ konus hosil qiladi (Tindal effekti). Kolloid eritmalar dispers faza 
zarrachalarining katta kichikligiga qarab har xil rangli bo‘ladi. Masalan, oltinning ko‘k, binafsha, 
qizil rangli kolloid eritmalari bor.

Kolloid eritmalar zollar ham deyiladi. Agar dispers muhit suv bo‘lsa gidrozo‘l, organik suyuqlik 
bo‘lsa organozol (masalan, spirtlisi alkozol) deyiladi. Dispers faza zarrachalarining muhit bilan 

o‘zaro ta’siriga qarab kolloid eritmalar liofil va liofob kolloidlarga bo‘linadi. 
Faza zarrachalari muhit molekulalari yoki ionlari orasida o‘zaro ta’sir kuchli bo‘lsa liofil  

(qaytar) kolloidlar kolloid eritmani bug‘latishdan hosil bo‘lgan cho‘kmalari erituvchi ta’sirida 
dastlab bo‘kib, keyin erib yana kolloid eritmaga aylanadi) deyiladi. Ularga tabiiy va sintetik 
polimerlar eritmalari kiradi. Masalan, kraxmal kleystri; kauchuqning benzoldagi, tuxum jelatina 
oqsillarining, o‘rik yelimining suvdagi eritmalari .Ular polimerni erituvchida bo‘ktirib,so‘ngra 
eritib olinadi. Ular ko‘pincha cho‘kayotganida –koagulyatsiya vaqtida dispers fazasi zarrachalari 
o‘zaro bog‘lanib muhitni biriktirib olib, birgalikda cho‘kib dirildoq qatiqsimon massa –gel yoki 
iviq holatiga o‘tadi.Masalan,ilvira (xolodes ) qatiq.

Agar faza bilan muhit orasida ta’sir kuchli bo‘lmasa liofob (qaytmas) qalloidlar yuzaga keladi. 
Grekchada “lio”-suyuqlik, “fobos “-qo‘rqish,”fileo”-sevaman ma’nosiga ega. Ular cho‘kayotganida 
muhitni qo‘shib olmasdan cho‘kadi. Ularga metallar, metallarning suvda erimaydigan oksidlari, 
gidroksidlari, tuzlarining suvdagi zollari kiradi. Liofob kolloidlar umuman, dispers sistemalar 
dispergirlash (faza zarrachalarini maydalash) va kondensatsiyalash (faza zarrachalarini 
yiriklashtirish) usullarida olinadi.

Dispers sistemalar katta ahamiyatga ega. Qon, sut, sitoplazma, viruslar, dispers sistemalardir. 
Tabiiy suvlar, tuproq, sirt-aktiv moddalar, bo‘yoqlar, qotishmalar,sement, keramika, mahsulotlari 
xossalarini yaxshilash, oqova suvlarni tozalash, flotatsiya kolloid sistemalar qonuniyatlariga 
asoslanadi.     	   

Foydalanilgan adabiyuotlar:
1. Organik kimyodan ma’lumotnoma. Toshkent.2013.
2. Kimyo. P.N. Mirzayev. M.P.Mirzayeva. Toshkent.2013.

NANOTEXNOLOGIYA ISTIQBOLLARI

Yoqubova Xilola Odiljon qizi
Andijon davlat universiteti tabiiy fanlar 

fakulteti kimyo yo‘nalishi 3-bosqich talabasi.

Axmadaliyev Odiljon Muhammadzokir o‘g‘li
Andijon mashinasozlik institute EEE yo‘nalishi 

4-bosqich talabasi
+998932440928

Annotatsiya: ushbu maqolada nanostrukturalarning shakllanishi atomlaring xossalari va tashqi 
sharoitlar bilan aniqlanadigan o‘z-o‘zicha jarayonligi, nanoo‘bektlar qatnashadigan hodisalarni 
tadqiq etish nanotexnologiyalar uchun nazariy materiallar berishdan tashqari, sayoralarning paydo 
bo‘lish mexanizmlari, geoximik, meteorologik, fizik-kimyoviy jarayonlar haqidagi tasavvurlarni 
sezilarli darajada rivojlantirishi haqidagi fikrlar yoritilgan.

Kalit so‘zlar: nanotexnologiya, mexanizmlar, geoximik, meteorologik, fizik-kimyoviy 
jarayon.

Nanotexnologiyaning tarixini o‘rganish materiallar olishdagi asosiy an’analar va yo‘nalishlarni 
aniqlash uchun zarur. Nanotexnologiya tarixini qadimdan ma’lum bo‘lgan materiallardan va 
tabiiy jarayonlardan boshlab va ularga yangi tushunchalarni qo‘llab o‘rganish lozim. 

Ravshanki, nanostrukturalar yerda hali hayot paydo bo‘lmasdan avval mavjud bo‘lganlar. 
Tabiatdagi juda ko‘p hodisalarda nanostrukturalar qatnashadilar. Kosmik fazoda, havoda 
va suvda turli tarkibdagi va tuzilishdagi hanozarrachalar mavjud. Geologik jarayonlar ham 
nanometr masshtabdagi ob’ektlarning paydo bo‘lishi va yemirilishi bilan sodir bo‘ladilar. Biroq 
ta’kidlash joizki, bu nanostrukturalarning shakllanishi atomlaring xossalari va tashqi sharoitlar 
bilan aniqlanadigan o‘z-o‘zicha jarayondir. Nanoo‘bektlar qatnashadigan hodisalarni tadqiq etish 
nanotexnologiyalar uchun nazariy materiallar berishdan tashqari, sayoralarning paydo bo‘lish 
mexanizmlari, geoximik, meteorologik, fizik-kimyoviy jarayonlar haqidagi tasavvurlarni sezilarli 
darajada rivojlantiradi.

 Nanotexnologiya atamasini birinchi marta 1974 yilda yaponiyalik Noryo Taniguti alohida 
atomlar bilan manipulyatsiya yordamida yangi obyekt va materiallarni yaratish jarayonini 
tavsiflash uchun taklif etilgan. Nanometrning milliarddan bir qismi. Atom o‘lchami bir necha 
o‘nlab nanometrga teng qiymat. 

Nanotexnologiya tushunchasining mukammal tarifi mavjud emas, lekin hozirgi mavjud 
mikrotexnologiyaga o‘xshash holda nanotexnologiya bu nanometr o‘lchamlari bilan ishlovchi 
texnologiya ekanligi kelib chiqadi. Bu shunchalik kichik qiymatki, u atomlar o‘lchamlari bilan 
taqqoslanuvchi ko‘rinuvchi nur to‘lqinlari uzunligidan yuzlab marta kichik. Shuning uchun ham 
“mikro”dan “nano”ga o‘tish bu miqdoriy emas, balki sifat o‘tishi, moddalar manipulyatsiyasidan 
alohida atomlar manipulyatsiyasiga keskin o‘tishdir. 

Nanotexnologiyaning rivojlanishi to‘g‘risida gap ketganda asosan uch yo‘nalish nazarda 
tutiladi: 

-o‘lchamlari molekula va atom o‘lchami bilan taqqoslanuvchi aktiv elementli(shu jumladan 
hajmli) elektrosxemalar tayyorlash; 

-nanomashinalarni, ya’ni molekulalar o‘lchamidagi robot va mexanizmlarni ishlab chiqish va 
tayyorlash; 

-molekula va atomlarni bevosita manipulyatsiyalab ulardan barcha mavjud bo‘lgan narsalarni 
yig‘ish. 

Hozirgi kunda molekula o‘lchamidagi (tranzistor va diodlar) aktiv elementlarni yaratish 
imkoniyatini beruvchi va ulardan ko‘p qatlamli uch o‘lchamli sxemalarni shakllantiruvchi 
nanotexnologik usullar faol rivojlanib bormoqda. Mavjud texnologiyalarning imkoniyatlari 
tashqi akustik, elektromagnit boshqaruv signallariga amal qilib, boshqa molekulalar bilan 
manipulyatsiyalanuvchi va o‘ziga o‘xshash moslama yoki ancha murakkab mexanizmlarni 
yaratuvchi qandaydir sodda mexanizmlarni qurish uchun yetarli. Ular o‘z navbatida yanada 
mukammalroq moslamalarni qurishi mumkin va h.z. 

Nihoyat, bu eksponensial jarayon o‘lchami yirik molekulalarga teng va kompyuterda o‘rganish 
va boshqarish imkoniyatiga ega bo‘lgan molekulyar robot mexanizmlarni yaratilishiga olib 
keladi. Tabiiyki, nanostrukturalar kvant effektlarini qo‘llash texnologiyasi uchun mos keladi. 
Mikrostrukturalar zamonaviy mikroelektronika texnologiyasi asosini tashkil etadi. Aslida, 
mikrostrukturalar ham bevosita kuzatish va o‘rganish uchun o‘ta kichik, ularning xossalari 
asosan makroskopik fizika qonuniyatlarida ifodalanadi. 

Nanostrukturalar ulardan jiddiy farq qiladi; ularning xususiyatlari, ayniqsa elektr va magnit 
tavsifi, kvant fizikasi qonuniyatlarida tavsiflanadi. Shu bois, ular yangi tipdagi informatsion 
texnologiyalar uchun apparaturalarning hal qiluvchi komponentlari bo‘lishi mumkin. Ular 
asosida yangi elektr, magnit va optik xususiyatli materiallarni yaratish mumkin. Ba’zi nuqtai 
nazardan nanostrukturalarni yangi, o‘ta foydali material va buyum yaratish uchun istiqbolli 
bo‘lgan moddaning noyob holati deb hisoblash mumkin. 

Agar uglerodli nanonaychani yonuvchi modda plenkasi bilan qoplab uni yoqsak, o‘ta kuchli 
energiya manbasini olish mumkin. Uglerodli nanonaychani yonilg‘ili yupqa qatlam bilan o‘rab, 
uning bir uchini elektr uchqunlari yoki lazer chaqini bilan kuydirib nanonaychaning ichki 
bo‘shlig‘i bo‘ylab tarqaluvchi issiqlik to‘lqinini yaratish mumkin. Bu issiqlik to‘lqini o‘zining 
yo‘lida duch kelgan elektronlarni itaradi va sezilarli elektr toki hosil qiladi. Hozir prototiplarda 
litiy-ionli batareyalarning o‘xshash ko‘rsatgichlaridan yuzlab baravar yuqori bo‘lgan energiya 
zichligi namoyish qilinmoqda, hamda bunday manbaalarda energiyaning saqlash muddati 
istalgancha uzoq bo‘lishi mumkin, chunki bunday prototiplarda o‘zidan-o‘zi zaryadsizlanish va 
tokning tabiiy yo‘qolishi amalda mavjud emas. Hozir olimlar yonuvchi qatlamning optimal turini 
tanlamoqdalar va uning asosida ko‘p marta foydalaniladigan elementni qanday tayyorlash ustida 
ishlamoqdalar. Buning uchun yangi qatlamni avtomatik amalga oshirish usulini yaratish talab 
etiladi. 

Bir so‘z bilan aytganda nanotexnologiya bugungi kunda yangi fan sifatida namoyon 
bo‘layotgan istiqbolli soha bo‘lib, uning barcha xususiyatlari bilan yaqindan tanishish hamma 
uchun qiziqarli va hayotiy zarurat hamda dolzarb masaladir.

Foydalanilgan adabiyotlar:
1. Алферов Ж.И. Наноматериалы и нанотехнологии / Ж.И. Алферов и др. // Нано- и ми-

кросистемная техника. 2003. № 8. 
2. Мигдал А.Б. Квантовая физика для больших и маленьких. М.: Наука. 1989. 144с. (Б-чка 

“Квант”. Вып. 75). 
3. Нанотехнологии: Азбука для всех / под ред. Ю.Д. Третьякова. М.: ФИЗМАТ ЛИТ, 2008. 

